
Der Bürger Reinhard in Esslingen überlässt dem Konvente der Schwestern
in Sirnau zwei Jauchert Weinberge in Stuttgart unter näher ausgedrückten

Bestimmungen.

Ohne Ortsangabe, 1250.

Notum sit omnibus, tam presentibus quam futuris, quod ego Reinhardus,
civis Ezzilingensis, duo iugera vinearum, sita in Stǒtgardia, in monte Steini-
hus, quorum cultor est quidam, qui dicitur Buzze, quorum proprietas ad me
pertinebat, conventui sororum in Syrmenowe cum pleno iure tradidi sub hac
forma, ut pro tempore vite mee usufructus predicte vinee percipiam et iam
dictis sororibus annuatim unam urnam vini Ezzilingensis mensure persolvam
et quod post obitum meum usufructus iam dicte vinee cum omni iure suo
plenarie et libere ad sorores transeant memoratas. Hanc autem traditionem
bonorum meorum predictorum me fecisse coram iudicibus Ezzilingensibus,
Marquardo in Cimiterio et Friderico in Platea, presenti scripto protestor et
ad huius facti conservandam memoriam presentem cedulam conscribi feci et
sigillari cum sigillo conventus iam dictarum sororum cum testimonio iudicum
predictorum.

Acta sunt hec anno domini Mo. CCo. Lo.

—

Der Textabdruck folgt dem Original.

Das Siegel fehlt.

